
GOUVÈNÈ HOCHUL DETAYE REPONS ETA FAS AK ENSANDI NAN TOUF BWA 
LONG ISLAND LAN  

  
Gouvènè Hochul bay entèdiksyon boukan pou Long Island, Vil Nouyòk, ak kèk 

pati nan Hudson Valley; li pwoklamasyon an isit la  
  

Yo deklare eta dijans pou priyorize deplwaman sipò tèrès ak ayeryen pou lite kont 
dife imedyat  

  
Gen uit elikoptè an atant jodi a pou sipòte misyon ponpye a  

  
Gen kat elikoptè Gad Nasyonal Nouyòk ki te fè 88 vwayaj pou jete dlo pou yon 

total plis pase 90,850 lit (24,000 galon) lit dlo samdi a  
  

Yo te aktive Sant Operasyon Ijans Eta a; Biwo Prevansyon ak Kontwòl Ensandi a 
etabli Sant Operasyon Ponpye, ak aktive Plan Èd Mityèl kont Ensandi a  

  
Van fò ak tan sèk pral kontinye dimanch rive lendi  

  
  
Gouvènè Kathy Hochul jodi a bay yon mizajou sou dife nan tout bwa nan Konte Suffolk 
ki te kòmanse samdi apremidi. Dapre ogmantasyon kontinyèl risk dife ki soti nan rafal 
van ak imidite relatif ki pi ba, Gouvènè Hochul te mande Depatman Konsèvasyon 
Anviwònmantal (Department of Environmental Conservation, DEC) Eta Nouyòk la pou 
aplike yon entèdiksyon boukan imedyat pou Long Island, Vil Nouyòk, ak kèk pati nan 
Hudson Valley jiskaske entèdiksyon anyèl nan tout eta a sou boukan touf bwa 
rezidansyèl k ap antre an vigè 16 mas.  
  
"Nouyòkè yo ap fè fas a ogmantasyon risk ensandi forè akòz konbinezon kondisyon sèk 
ak van fò", Gouvènè Hochul te deklare. "Pandan n ap travay san pran souf pou 
konbat ensandi yo nan Konte Suffolk, nou tout dwe fè pati pa nou pou anpeche plis 
domaj. Mwen deja pibliye yon entèdiksyon boukan imedyat atravè Long Island, Vil 
Nouyòk, ak kèk pati nan Hudson Valley pou pwoteje kominote nou yo, epi resous eta 
nou yo mobilize totalman pou sipòte efò pou lite kont ensandi yo."  
  
Konte ki nan entèdiksyon boukan pou plizyè rejyon an genyen ladan yo: Long Island, Vil 
Nouyòk, ak kèk pati nan Hudson Valley jiskaske entèdiksyon anyèl nan tout eta a sou 

boukan touf bwa rezidansyèl k ap antre an vigè 16 mas. Konte yo enkli: Nassau, 
Suffolk, Richmond, Kings, Queens, Bronx, Nouyòk, Westchester, Putnam, Orange, 
Rockland, Dutchess, ak Ulster. Entèdiksyon boule boukan nan plizyè rejyon sa a entèdi 
pou yo kòmanse dife deyò nan objektif pou elimine tout bwa ak debri, ansanm ak dife 
kan ki pa kontwole, ak dife ouvri yo itilize pou kwit manje. Yo pèmèt fwaye dife nan 
lakou ak dife kan ki genyen mwens pase twa pye nan wotè ak kat pye nan longè, lajè, 
oswa dyamèt, menm jan ak ti dife ki genyen pou kwit manje. Pou jwenn plis 
enfòmasyon sou entèdiksyon boukan chak ane sou boukan touf bwa rezidansyèl k ap 
anvigè 16 mas la ak konsèy sou sekirite ak prevansyon kont ensandi, vizite pajwèb 
FIREWISE DEC Nouyòk la.  
  
Kondisyon sèk yo ap kontinye jodi a. Imidite relatif prevwa remonte pi wo 40 degre pou 
rive nan plis pase 50 pousan aswè a epi tanperati yo pral tou dousman desann anba 40 
degre.  
  
Samdi, Gouvènè a te deklare yon Eta Dijans nan Konte Suffolk pou priyorize 
deplwaman sipò tèren ak ayeryen pou ede ak lit kont ensandi a. Sou direksyon 
Gouvènè a, Gad Nasyonal Nouyòk gen kat elikoptè k ap jete dlo, epi yon C-130 ap 
sipòte siveyans ayeryen. Samdi, elikoptè yo te fè 88 vwayaj, yo te jete 90,850 lit (24,200 
galon) dlo sou dife yo. Anplis de sa, Biwo Prevansyon ak Kontwòl Ensandi Eta Nouyòk 
la deja ouvri Sant Operasyon Ponpye Eta a epi li aktive Plan Èd Mityèl kont Ensandi Eta 
a pou sipòte nenpòt demann resous ki soti nan depatman ponpye lokal yo.  
  
Repons ajans Eta Nouyòk yo  
  
Depatman Konsèvasyon Anviwònmantal Eta Nouyòk (New York State Department 
of Environmental Conservation) la  
Gad Forè DEC yo ak pèsonèl jesyon ak operasyon ijans yo sou plas, y ap kowòdone ak 
Kòmandman Ensidan West Hampton lan sou efò ponpye ak potansyèl jete dlo atravè 
avyasyon. Gad yo sou tèren an pou evalye zòn ki afekte yo epi ede konbat dife a epi yo 
ap travay ak ekip Operasyon DEC yo pou amelyore kontwòl dife ak mobilizasyon 
ekipman lou. Dife a te pwopaje soti nan pak Konte Suffolk yè nan Forè Eta 
Westhampton Dwarf Pine Plains Pine Barrens lan. Pou plis enfòmasyon sou sekirite ak 
prevansyon ensandi, ale sou pajwèb FIREWISE Nouyòk DEC la.  
  
Divizyon Sekirite Teritwa ak Sèvis pou Ijans yo nan Eta Nouyòk (Division of 
Homeland Security and Emergency Services)  
Anplwaye ajans yo sou plas nan Konte Suffolk pou sipòte aktivite repons lokal yo epi yo 
te aktive Sant Operasyon Ijans Eta a samdi. Anplis de sa a, Biwo Prevansyon ak 
Kontwòl Ensandi a deja ouvri Sant Operasyon Ponpye pa yo, epi yo te aktive Plan Èd 
Mityèl kont Ensandi Nouyòk la pou nenpòt demann potansyèl ki soti nan Konte Suffolk.  
  
Biwo Jesyon Ijans (Office of Emergency Management) Divizyon an rete an kontak ak 
omològ lokal li yo epi prepare pou fasilite demann pou asistans yo. Rezèv eta yo pare 
pou deplwaye resous entèvansyon ijans ak atik jan sa nesesè.  

Biwo Entè-Operasyon ak Kominikasyon Ijans lan tou rete an alèt epi li pare pou sipòte 
demann pou sipò kominikasyon ijans lan.  
  
Depatman Transpò Eta Nouyòk la (Department of Transportation)  
Depatman Transpò Eta a ap bay de bouldozè, de operatè ak yon sipèvizè pou ede ak 
efò netwayaj kontinyèl yo nan Konte Suffolk.  
  
Divizyon Afè Militè ak Lamarin (Division of Military and Naval Affairs)  
Jodi a, Gad Nasyonal Nouyòk la pral gen uit elikoptè an atant pou misyon ponpye yo.  
  
Senk elikoptè, twa elikoptè UH-60M Black Hawks ak de elikoptè CH-47F Chinook – yo 
pral an atant nan Etablisman Sipò Aviyasyon Lame a nan Long Island MacArthur 
Airport.  
  
CH-47 yo nòmalman baze nan Rochester. Yo ka pote rezèvwa ponpye ki kenbe jiska 
7,570 lit (2,000 galon) dlo. Rezèvwa Black Hawks yo itilize yo pote 2,498 lit (660 galon) 
dlo.  
  
Yon lòt twa UH-60M Black Hawks ap an atant nan Ayewopò Entènasyonal Albany.  
  
Nan dat 8 mas, twa elikoptè UH-60M Black Hawk Gad Nasyonal Lame a ak yon 
elikoptè HH-60W Jolly Green II Gad Ayeryen te fè 44 vwayaj pou jete dlo pandan 
jounen an.  
  
Elikoptè Gad Nasyonal Lame yo, ki baze nan Ronkonkoma, te fè 16 vwayaj pou jete 
dlo. Elikoptè Gad Nasyonal Ayeryen an ki baze toupre dife a nan Baz Gad Nasyonal 
Ayeryen F.S. Gabreski (F.S. Gabreski Air National Guard Base), e fè 28 vwayaj pou jete 
dlo.  
  
De avyon rechèch ak sekou HC-130 Combat King II nan Gad Nasyonal Ayeryen 
Nouyòk la te vole pandan 9 èdtan k ap aji kòm yon estasyon kòmand ak kontwòl 
ayeryen pandan misyon yo.  
Maten an, elikoptè Gad Nasyonal yo nan atant.  
  
Lapolis Eta Nouyòk  
Ekip "dwòn" Sistèm Ayeryen San Pilote Lapolis Eta Nouyòk la ap siveye dife yo an 
dirèk. Resous adisyonèl yo Aviyasyon Lapolis Eta yo an atant epi yo pare pou ede.  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Lapolis Pak Eta Nouyòk ak anplwaye pak yo rete alète epi y ap swiv deprè kondisyon 
YO. Anplwaye yo ap veye dife nan Pak Eta Wildwood, Brookhaven, Hither Hills ak 
Napeague. Anplwaye jesyon ijans rejyonal yo ap ede nan pòs kòmand lan.  
  
Enfòmasyon sou ensandi forè  



• Ensandi sovaj, yo rele souvan ensandi forè, domaje plizyè milye ekta tè resous 
natirèl prèske chak ane nan Nouyòk.  

• Gen ensandi sovaj ki souvan rive nan sezon prentan an pandan kondisyon sèk 
ak van yo.  

• Malgre ensandi sovaj natirèlman rive akoz zèklè, aktivite imen yo se kòz pifò 
ensandi sovaj.  

• Nan yon ane mwayèn, Eta Nouyòk konstate apeprè 566 ekta tè total ki boule nan 
ensandi sovaj.  

  
Entèdiksyon boukan ak fason kominote yo ka ede pwoteje tèt yo kont domaj  

• Moun ki vyole règleman Eta a sou dife anplennè yo sijè a mezi aplikasyon penal 
ak sivil, ak yon amann minimòm 500 dola pou yon premye enfraksyon.  

• Nou ankouraje rezidan yo pou yo respekte entèdiksyon boukan aktyèl Gouvènè 
Hochul te pibliye pou anpeche lòt ensandi sovaj rive.  

• Pou redwi danje ensandi yo, yo ankouraje rezidan yo retire fèy ak debri nan zòn 
ki toupre kay yo.  

• Depi 2009, DEC aplike entèdiksyon anyèl pou boule tout zèb soti 16 mas rive 14 
me pou anpeche dife sovaj epi pwoteje kominote yo pandan kondisyon ki pi wo 
pou ensandi sovaj yo.  

  
Gen plis enfòmasyon sou ensandi sovaj la ki disponib sou paj wèb DEC la: Ensandi 
Forè - NYSDEC  

  
###  

  
  

  
Lòt nouvèl disponib sou sit www.governor.ny.gov 

